
                                                 «Кешкілік жалпы білім беретін орта мектеп» КММ

                          қазақ тілі мен әдебиет пәні   мұғалімі 
               Сатвалдинов Булат Аушакович
«Сын тұрғысынан ойлау стратегияларын қолдану арқылы оқушылардың жеке - танымдық және шығармашылық белсенділіктерін  дамыту»
          әдістемелік тақырыбы бойынша педагогикалық тәжірибені жалпылау.
       Қазақстан Республикасында  білім беруді және ғылымды дамытудың 2020-2025 жылдарға арналған мемлекеттік бағдарламасының мақсаты мен міндеттерінде білім мен ғылымның бәсекеге қабілеттілігін арттыру, сапалы білім беруге тең қол жеткізу мәселелері нақты айқындалған. Осы нәтижеге қол жеткізуде оқушылардың кең ауқымды дағдыларын дамытып, өмірге бейімдеуде оқу үдерісін тиімді ұйымдастырудың маңызы өте жоғары. Бүкіл дүниежүзілік білім беру кеңістігіне кіру мақсатында қазіргі кезде елімізде білімнің жаңа жүйесі құрылуда."Келер ұрпақ алдында зор жауапкершілік жүгін арқалап келеміз" деген тұңғыш  Президент Нұрсұлтан Назарбаевтың сөзі жай айтылған жоқ. Осыдан бастап жас ұрпақ бойындағы іскерлік пен олардың қабілеттерін ашу туындайды. Себебі, қазіргі кезде әр адамның болашағы оның алған білімінің сапасы мен көлеміне қарай сарапқа салынады.  Өмір ағымына тек білімі мен білігі жоғары адамдар ғана ілесе алады. Сондықтан біз сол мемлекеттік стандартқа сай, жан-жақты дамыған, шығармашыл тұлға қалыптастыруымыз керек. 
     Жаңартылған білім мазмұнының негізгі өзегі – қарқынды дамып келе жатқан өзгермелі қоғамда өмір сүруге икемді, жеке басының, сондай-ақ, қоғам пайдасына қарай өзін-өзі толық жүзеге асыруға дайын білімді, шығармашылыққа бейім, құзыретті және бәсекеге қабілетті тұлғаны қалыптастыру мен дамыту болып табылады. Білім беру саласындағы өзгерістер, жаңартылған білім мазмұны жағдайында білім беру аясында жаңа әдіс-тәсілдер, стратегиялар пайда болуда немесе бұрын қолданып жүрген әдіс-тәсілдер жаңғыртылып, қолданыс табуда. Меніңше, қазіргі уақытта табысқа жету үшін тұлға жеке, топта, ұжымда өз жұмысын ұйымдастыра білуі қажет. Сондай-ақ түрлі жағдаяттардан, туындаған күрделі мәселелердің шығу жолдарын болжап, орындай алуы қажет.

Мен өзімнің әдістемелік тақырыбымды таңдауымның негізі де осында жатыр. Оқу үрдісін ұйымдастыру үшін инновациялық педагогикалық технологияларды, әдіс – тәсілдерді таңдаудың негізгі критерийлерінің бірі - оқу үрдісінде білім алушылардың белсенді болуы, оқу субъектілерінің тең дәрежеде болуы. Білім беру барысында мұғалімнің ақпарат беруші қызметінен, бағыттаушы, оқушылардың өзіндік-танымдық және шығармашылық белсенділік қызметінде ұйымдастырушы, кеңесші қызметі артады.

Сол себепті «Сын тұрғысынан ойлау стратегияларын қолдану арқылы оқушылардың жеке-танымдық және шығармашылық белсенділіктерін  дамыту» атты әдістемелік тақырыпты таңдап, осы төңіректе смарт мақсат қойып, міндеттерімді анықтадым. 
Әдістемелік мәселені таңдаудағы мақсатым: 
     Оқушының өзіне деген сенімін арттыру, өзін тұлға ретінде сезінетіндей мүмкіндік ашу. Өзін тұлға ретінде сезінген бала әрқашан өмірде өз жолын таба алады. Оқушылардың білім сапасын арттыру, баланың өзі ізденіп, дәлелді сөйлеу машығын дамыту мақ​сатында сын тұрғысынан ойлау стратегияларын өз сабақтарымда жиі қо​л​данамын. Оқушы бұрын тек тың​даушы болса, енді ізденуші, ойланушы, өз ойын дәлелдеуші, ал мұғалім осы әрекетке бағыттаушы, ұйымдастырушы. Мұғалім оқыту мен тәрбиелеу ісін ұйымдастырушы ғана емес, балаға серік, дос, сырлас, кеңесші қызметін де атқарады. Нәтижесінде жеке тұлғаның өзін​дік пікірі, қоршаған ортасына құрмет​пен қарау көзқарасы қалыптасып, таным, қабілетін дамыту қажеттілігі туындайды.  Сондықтан оқушылар өз білімдерін кез келген жағдайда бейімдей алуға және болашақта оларға кездесуі мүмкін кез келген күрделі мәселелерді шешуге үйрету – басты мақсатым деп санаймын.
Менің тәжірибемнің жетекші идеясы: cын тұрғысынан ойлау технологиясының бірнеше элементтерін қолдануымның нәтижесінде шәкірттерім сыни ойлауға, өздігінен білім алуға, алған білімін өмірде қолдана алуға үйретіп, оқушылардың шығармашылық қабілеттерін дамытуды басты назарға алу керек.
Күтілетін нәтижелер:
· белсенді оқуды ұйымдастыруда тиімді тәсілдерді ұтымды қолдану арқылы оқушылардың сабаққа деген қызығушылығы артады;
· сараланған сабақ мақсаттарын жүзеге асыруда жоғары деңгейлі тапсырмаларды  қолдану дағдылары дамиды;

· қолжетімді ресурстарды  тиімді қолдану арқылы оқушылардың ішкі уәжі артып, шығармашылық қабілеттері дамиды;

· оқушы жеке ерекшелігі мен қабілетіне сай тапсырмаларды өзі таңдап, іздеп тауып, белсене орындап, өзіндік іс-әрекетін тиімді ұйымдастырады;

· оқушылар топтасып және ұжымдасып мұғалім көмегінсіз, дербес жұмыс жасайды;

· Құр мәлімет алумен шектелмей, сабақ барысында өз пікірін ашық айтып, өзара сұхбат жүргізеді, сын тұрғысынан ойлайды, зерттеу жұмыстарын жүргізеді, мәселелерді шешіп және шешімдер қабылдайды.
Мәселені шешуде ең алдымен теориялық материалды зерделеп, соның негізінде оқушылардың кең ауқымды дағдыларын дамытуға ат салысатын тиімді оқу формалары мен тәсілдерін, оқу құралдарын іріктедім. Сын тұрғысынан ойлау технологиясының стратегияларын  қолдана отырып, материалды беру кезінде оқушылар заманауи білім беру талаптарына сай  өз бетінше білім алады. Осы ретте әр түрлі жұмыс формалары, оқыту құралдары,  кестелермен, кластерлермен, жұппен, топпен жұмыс жасап, бағалаудың әр – түрлі тәсілдерін қолданады. Сабақ барысында оқушылардың ішкі уәжін қалыптастыру мақсатында бірін – бірі, өзін- өзі және формативті бағалауды қолданамын.    
      Мен қазақ тілі және әдебиеті сабақтарында қазіргі заманғы білім беру технологияларын жүйелі түрде қолдану арқылы, оқушылардың  практикалық дағдыларын жетілдіруге; өздік жұмысты тиімді ұйымдастыруға, қызығушылық деңгейін арттыруға, танымдық қызметін жандандыру үшін;
сабақты жаңартып, тереңірек және тиімді қабылдауларына жағдай жасаймын.
Осы аталған мақсат-міндеттерге қалай қол жеткізуге болады? Тиімді жолы қайсы?
      Мен өз тәжірибемде интерактивті әдістердің ішінде «миға шабуыл», «автор орындығы», «еркін микрафон», «INSERT», «РАФТ» әдістерін жиі қолданамын. Интерактивті әдістемеде, сабақ өткізудің басқа әдістемелеріндегідей топта қарым-қатынас жасауды ұйымдастыруға мүмкіндік беретін көптеген тәсілдері бар. Мен өз сабақтарымда ұқсастығы /айырмашылығы, сәйкестендіру тапсырмалары, шындық немесе жалған, ролдік ойын тапсырмаларын қолданамын. Өзімнің іс –тәжірибемді  мектеп ішінде, қала көлемінде ашық сабақтар, баяндамалар оқып, бөлісемін.                                                                                             
Сабақтың түрі: Ізденіс сабақ.Ұйымдастыру кезеңінен кейін, оқушылар 2 топқа бөлінеді.  Әр топ үй жұмысын «ҚАРТ» ойыны арқылы тексереді. Оқушының қолындағы қартта қос сөздердің жасалу жолдары қандай? сұрақты дауыстап оқиды, келесі оқушы қолындағы қарттан жауабын айтады сұрақ-жауабымен қартты ортаға тастайды. Келесі оқушы да ойынды осындай тәртіппен ойнайды. Осылайша, оқушылар алған білімдерін қайталап отырады.Топ бір-бірлерін үш шапалақ әдісі арқылы бағалайды. Оқушылардың қызығушылығын ояту мақсатында  сөзжұмбақ шешу арқылы жаңа сабақтың тақырыбы ашылды. 

    Мағынаны тану кезеңінде:  «Рольдік» тапсырмалар берілді. Жаңа тақырыпты 

түсіндіру жоспары :                                                           
Жоғалған қос сөзді табу (тілші)
Табиғаттағы су  (геолог)
Адам ағзасындағы су (медицина)
Су туралы мақал-мәтелдер (әдебиетші)
1. Оқушылар алдарында жатқан конверттегі ролдік тапсырмаларды бөлісіп, мәтінді оқып шығады, рольге кіреді 
2. Бір –бірімен ой бөліседі  
3. Жаңа сабақты өздері меңгеріп шығады.
І топ. «Сандар сөйлейді» тақтада берілген сандардың мағынасын айтып береді, ІІ топ. Эстафеталық ойын «Термин-синоним»
ІІІ.Оқушылар берілген формуланы анықтамасымен сәйкестендіреді..  толғаныс кезеңінде: мына тапсырмаларды орындады.
 І топ «Домино» ойыны, берілген формулалар арқылы есептің ретін қояды. 
ІІ топ «Кім жылдам?»   оқулықты қолданып есептер шығарады. Сабақты бекіту мақсатында «Ақылдылар» ойыны бойынша оқушылар алған білімдерін қорытындылады. Оқушылар ғылым саласы бойынша ұяшықтарды таңдап, жоғары және төмен деңгейдегі сұрақтарға жауап берді. Осындай стратегияларды сабақта тиімді пайдалану арқылы оқушылардың танымдық деңгейлері артып, шығармашылықпен ойлау дағдылары кешейеді. Белсенді болып, ойын дәлелді сөйлеуге машықтанады.
        Менің оқушыларым «Ыстық орындық» тәсілін жақсы көреді. Бұл тәсіл тапсырмаларын мен көбіне түрлендіріп, сабақтың әр кезеңінде қолданамын. Мысалы, үй тапсырмасын тектеру кезеңінде ортадағы орындыққа оқушы сыныпқа қарап отырады, мен артына үй тапсырмасына байланысты сөз жасырамын. Оқушы сөзді табу үшін қалған оқушылар оған түрлі белгілер мен жақын мағына арқылы жауапты табуға көмектеседі. Осындай әдіс-тәсілдер оқушылардың шығармашылық белсенділіктерін арттырып, топта бір-біріне көмектесе отырып, қамқорлық сезімдерінің қалыптасуы байқалады.Оқушы  оқу үдерісіне  белсенді  қатысқанда  ғана    материалды  терең меңгереді. Мен оқушыны тек қана мектептің бағдарламасымен шектеліп қалдырмай, теориялық білімдерін практикалық жұмыстармен, өмірмен байланыстыра білуге үйретуге тырысамын. Осындай әдіс - тәсілдерді түрлендіріп, жүйелі түрде пайдаланған кезде менің шәкірттерім өз бетімен жұмыс істеуге тез үйренеді.

      Сабақ барысында оқушылардың белсенділігін арттыру мақсатында қолданылатын негізгі әдіс-тәсілдер: Мысалы 9 сыныптағы «Қазақ отбасы» тақырыбын бастамас бұрын оқушыларға осы 
"Кластер» әдісін ұсындым. Бұл әдіс  оқушылардан барлық идеяларды жинақтау қажет болған кезде қолданылады немесе кез-келген тұжырымдамамен байланыстырып, сабақ тақырыбын ашуға мүмкіндік берді. Осы әдісті  "ой -шақыру" сатысында қолданып, жаңа тақырыпты  қандай бағыттар бойынша үйренетінің болжайды. Осы жұмыстың нәтижесінде оқушылардың өздері 

сабақтың мақсатын қалыптастырады.
       Сын тұрғысынан ойлау технологиясының тағы бір әдіс -тәсілі "Идеялар қоржыны». Бұл  оқушылардың жеке және топтық жұмысын ұйымдастыру әдісі,
сабақтың бастапқы кезеңінде балалардың  білетін немесе не ойлайтын  анықтауға мүмкіндік береді
"Идеялар қоржыны" мысалы":
1- кезеңде бос парақтың (тақтаның) ортасында идеяның, тақырыптың "жүрегі" болып табылатын сөз немесе сөз тіркесі жазылады.
2 -кезеңде оқушылар тақырып бойынша  есте сақтаған барлық ақпаратты  жазады.
 Нәтижесінде берілген тақырыпқа сәйкес келетін идеялар, фактілер,  сөздер немесе сөз тіркестері "шашыраңқы" түрде болады.
3- кезеңде   осы «Идеялар қоржына» салыған барлық ақпаратты  жүйелеу жүзеге асырылады. Шашыраңқы  жазбалар мазмұнына  байланысты топтарға біріктіреді.
    Нәтижесінде  біздің ойларымызды графикалық түрде көрсететін құрылым шығады, берілген тақырыптың ақпараттық өрісін анықтайды.
Өзімнің сабақтарымда оқушылардың жас ерекшелігін ескере отырып "Дұрыс және дұрыс емес мәлімдемелер» әдісін қолданамын. 
Мұғалім  дұрыс және бұрыс мәлімдемелерді оқиды, оқушылар  ұсынған" дұрыс, дұрыс емес  мәлімдемелерді" таңдап, өз  жауабын негіздейді, өз ойын білдіреді.
«Инсерт» -оқушылардың өз белсенділігін  жүйелеу, белгілеу.
I-interactive - " интерактивті»
N-noting - " ескерту»
S-system - " жүйелер»
E – effective - "тиімді»
R-reading - " оқу»
T-thinking - " рефлексия»

Мұғалім оқушыға тек білім беріп қана қоймай оқушылардың белсенділігі мен танымдық іс-әрекеттері арқылы шығармашылығын дамыту, қажетті жағдайда айрықша шешім қабылдай алатын жеке тұлғаны дайындау, әр ұстаздың алдында тұрған үлкен міндет екені белгілі. Сол себепті сыныптан тыс уақытта оқушыларды шығармашылық жұмыстармен айналысуына көбірек назар аударамын. 

       Болашақ кәсіби оқытуда жас маманның құзыреттілігін қалыптастыруда жаңа ақпараттық технологияларды қолдану, оны қалыптастырудың әдістерін, құралдарын және ұйымдық формаларын жетілдіру мәселелерін зерттеу болашақтың ісі болып табылады. Әрбір ұстаз – ізденімпаз ғалым, нәзік психолог, тынымсыз еңбеккер, ортаның ұйтқысы, жан-жақты шебер, терең қазыналы білімпаз, гуманист, белсенді патриот болғанда ғана қоғамның мықты да білікті, жоғарғы мәдениетті, жан-жақты дамыған, шығармашылығы жоғары жеке тұлғаны қалыптастырып, тәрбиелейтіні анық. Ұлы ағартушымыз Ы.Алтынсарин «Халық мектептері үшін ең керектісі - оқытушы, тамаша жақсы педогогика құралдары да, үкіметтің ең жақсы бұйрықтары да, әбден мұқият жүргізілетін инспектор бақылаулары да оқытушыға тең келе алмайды» деген болатын. Ендеше, бүгінгі таңда бүкіл адамзат қоғамының ХХІ ғасырдың алғы шебіне, яғни ғылыми-техникалық прогресс пен өркениетті даму дәуіріне бет бұру кезеңінде білімді, бет бұру кезеңінде білімді зияткер тұлғаны қалыптастыру – жаңа Қазақстанның алдына тұрған басты міндет.
Пайдаланған әдебиеттер:
1.«Қазақстан Республикасында білім беруді және ғылымды дамытудың 2011 - 2020 жылдарға арналған мемлекеттік бағдарламасы»;

2. Негізгі және жалпы орта мектеп мұғалімдеріне арналған критериалды бағалау бойынша нұсқаулық;
